Konsey lo fason pour konmans
en bidze e fer li marse

1. Anmas ou bann detay finansyel e
resipliresan

Par egzanp: rapor ou kont labank, bil elekstrisite, delo
ek telefonn, rapor ou repeyman lon e lezot resi ou
depans pour bann mwan ki'n fek pase.

Okenn lenformasyon lo size ou reveni e depans pour ed
ou annan en sif mwayenn pour le mwan e permet ou
annan en pli bon apersi ou depans.

2. Kalkil ou reveni

Si ou resevwar en lapey kot bann rediksyon mandatwar tel
ki pansyon e taks kot i aplikab, i ganny dedwir

otomatikman, servi sa sonm ki antre dan ou kont. Azout
okenn lezot sours reveni tel ki alimoni.

Si ou reveni i varye tou le mwan, kalkil reveni total ki ou ti

resevwar son lannen avan, apre ki taks ti'n ganny tire e
diviz li par 12, e la ou ganny en sonm an mwayenn.

3. Fer en lalis ou bann depans

Fer en lalis depans ki ou bezwen fer tou le mwan tel ki
peyman lakaz ki ou pe Iwe, repeyman lon, bil elekstrisite,
delo ek telefonn, manze, transportasyon etc. Enkli osi
bann depans ki pa ganny fer tou le mwan.

4. Determin ou bann depans fiks ek

bann ki varye/iregily

Depans fiks i depans ki pa sanze, tel ki peyman lakaz ki ou
pe lwe, repeyman lon, peyman landrwa kot ou zanfan i
veye etc. Depans ki varye i bann ki sanze sak mwan, sa i
enkli manze, elektrisite ek delo, lanmizman etc.

Depans iregilye i bann ki ganny fer enn fwa dan en lannen
tel ki peyman lasirans, depans pour bann lokazyon spesyal
tel ki laniverser etc.

5. Determin reveni e depans ki ou fer
mwayenn toulemwan

Si ou reveni i plis ki ou depans ou lo en bon semen. Ou kapab
servi sa larzan anplis pour kree en fon pour letan dir, fer
lekonomi pour ou bann proze a kour term ouswa long term,
kree en fon retret ouswa repey ou det.

Si ou vwar ki ou pa pe kapab zwenn tou ou bann lobligasyon

finansyel avek larzan ki ou gannyen tou le mwan, sa i vedir ki

ou depans i plis ki ou reveni. Alors, i neseser ki ou fer serten
azisteman e rod fason pour koup enpe ou depans.

6. Mentenir li

Ou aprezan annan en zouti pour ed ou sirvey ou depans.
Asire ki ou revwar ou bidze regilyerman vi ki ou depans i
kapab varye sak mwan.

Etablir en balans - asire ki ou vwar kote sak sou ki ou
gannyen pe ale, savedir asire ki ou larzan pe ganny byen
atribye avek bann depans spesifik.

Telefonn Labank Santral lo 4282028 /4282137 ouswa imel seyfinancialeducation@cbs.sc
pour plis lenformasyon lo fason pou fer en bidze

Financial Education Seychelles i osi prezan lo rezo sosyal

